
Assalamualaikum warahmatullahi wabarakatuh,
Salam Sejahtera dan Salam Malaysia MADANI.

SALUTASI SEWAJARNYA

MUKADIMAH

Hadirin sekalian,

1. Alhamdulillah, marilah kita sama-sama
memanjatkan rasa syukur ke hadrat Allah SWT
kerana dengan limpah kurnia dan izin-Nya, kita
dapat berhimpun dalam Majlis Anugerah
Kecemerlangan Akademik & Apresiasi
Kecemerlangan SPM 2025 MRSM Ranau pada hari

yang penuh bermakna ini.

2. Terlebih dahulu, saya ingin merakamkan setinggi-
tinggi penghargaan dan ucapan terima kasih kepada
pihak pengurusan MRSM Ranau atas penganjuran
majlis ini. Tahniah dan syabas juga kepada seluruh
jawatankuasa pelaksana atas komitmen dalam

memastikan majlis ini berlangsung dengan jayanya.



3. Pada kesempatan ini juga, saya ingin merakamkan
ucapan tahniah dan penghargaan kepada pihak
pengurusan maktab, para guru, staf, ibu bapa serta
seluruh pelajar atas kejayaan membanggakan yang
telah dicapai oleh MRSM Ranau dalam peperiksaan
Sijil Pelajaran Malaysia (SPM) 2025.

4. Alhamdulillah, pencapaian Gred Purata Maktab
(GPM) 2.128 vyang berjaya direkodkan telah
melepasi sasaran yang ditetapkan iaitu 2.30, sekali
gus menjadi satu pencapaian yang amat
membanggakan memandangkan ini merupakan
kohort pertama SPM bagi MRSM Ranau.

5.Lebih membanggakan, kejayaan ini meletakkan
MRSM Ranau sebagai MRSM ke-24 terbaik
daripada 57 MRSM di Malaysia serta terbaik di
Borneo. Maktab ini juga muncul sebagai sekolah
kedua terbaik di Sabah bagi kategori Sekolah
Berprestasi Tinggi (STEM A) selepas Sekolah
Menengah Sains Sabah.

6. Sesungguhnya, pencapaian ini membuktikan



bahawa seluruh jentera pelaksana di MRSM Ranau
telah digerakkan secara menyeluruh, sistematik dan
penuh komitmen dalam merealisasikan agenda
kecemerlangan pendidikan MARA. Tahniah dan
syabas saya ucapkan kepada seluruh warga MRSM

Ranau atas kejayaan yang amat bermakna ini.



Hadirin yang dihormati,

7. Walaupun MRSM Ranau merupakan antara MRSM
yang masih baharu dan hanya mula beroperasi
sepenuhnya pada tahun 2024 hasil kolaborasi
strategik antara Majlis Amanah Rakyat, PETRONAS
dan Kerajaan Negeri Sabah, maktab ini telah berjaya
membuktikan kemampuannya untuk berdiri sebaris
dengan MRSM-MRSM cemerlang yang lain di

seluruh negara.

8. Kejayaan yang dicapai ini amat signifikan kerana
lahir daripada sebuah institusi yang masih muda
usianya, namun berjaya membina budaya kerja
cemerlang, ekosistem pembelajaran berkualiti tinggi
serta semangat warga yang sentiasa mendukung

kecemerlangan.



9. Program MRSM Premier pula merupakan satu
pendekatan pendidikan strategik Majlis Amanah
Rakyat yang memberi penekanan kepada
kecemerlangan akademik berteraskan STEM
melalui  pengintegrasian  Kurikulum  Standard
Sekolah Menengah (KSSM), pembangunan sahsiah,
kepimpinan, kemahiran insaniah dan budaya
pembelajaran berprestasi tinggi dalam usaha
melahirkan generasi pelajar yang holistik, kompeten

dan mampu bersaing di peringkat global.

10. Justeru, kejayaan MRSM Ranau pada hari ini
membuktikan bahawa usia sesebuah institusi
bukanlah penghalang untuk mencapai
kecemerlangan, bahkan mampu muncul sebagai
sebuah MRSM Premier yang unggul, berdaya saing
dan menjadi kebanggaan masyarakat khususnya di

negeri Sabah serta negara amnya.



11. Dalam kita meraikan kejayaan ini, saya percaya
bahawa pencapaian cemerlang yang diraih pada hari
ini tidak mungkin dapat direalisasikan tanpa
sokongan dan dokongan berterusan daripada pihak
MUAFAKAT yang sentiasa menjadi rakan strategik
kepada pihak maktab.

12. Hubungan erat bagai aur dengan tebing antara pihak
pengurusan maktab, guru-guru dan ibu bapa telah
menjadi kekuatan utama dalam memastikan agenda
kecemerlangan pelajar dapat dilaksanakan secara
menyeluruh dan berkesan. Saya ingin merakamkan
penghargaan dan terima kasih kepada seluruh ibu
bapa atas kepercayaan dan sokongan yang tidak
pernah putus kepada pihak maktab dalam mendidik

anak-anak pelajar.

Hadirin sekalian,



13.

14.

195.

16.

Kecemerlangan sesebuah institusi pendidikan tidak
seharusnya diukur daripada pencapaian akademik
semata-mata, sebaliknya perlu diseimbangkan
dengan pembentukan sahsiah, akhlak, nilai
kepimpinan dan jati diri yang tinggi dalam kalangan

pelajar.

Selaras dengan aspirasi pendidikan MARA, sistem
pendidikan MRSM sentiasa memberi penekanan
kepada pembangunan modal insan yang seimbang
dari aspek jasmani, emosi, rohani, intelek dan sosial
agar mampu melahirkan generasi pemimpin masa

hadapan yang berkualiti dan berintegriti tinggi.

Sebagai tambahan, saya juga ingin menyeru kepada
seluruh pelajar MRSM Ranau agar terus
mengekalkan momentum kecemerlangan ini dengan

semangat, disiplin dan iltizam yang tinggi.

Jadikan kejayaan dalam peperiksaan SPM ini
sebagai batu loncatan untuk melangkah lebih jauh

dalam bidang yang diceburi di institusi pengajian



17.

18.

tinggi kelak. Teruskanlah menuntut ilmu, membina
kepakaran dan memperkukuh jati diri demi agama,

bangsa dan negara.

Ingatlah bahawa perjalanan menuntut ilmu tidak
terhenti di sini, bahkan merupakan satu perjalanan
sepanjang hayat yang memerlukan kesungguhan,
pengorbanan dan keazaman yang tinggi untuk terus

berjaya.

Saya amat yakin bahawa anak-anak pelajar MRSM
Ranau akan terus melakar lebih banyak kejayaan
pada masa hadapan serta mampu mengharumkan
nama maktab, MARA dan negara Malaysia di

persada dunia.



Hadirin yang dihormati,

19.

20.

21.

Dalam mendepani cabaran dunia pendidikan masa
kini yang semakin kompleks dan kompetitif, Majlis
Amanah Rakyat sentiasa komited untuk memastikan
sistem pendidikan MRSM kekal relevan, progresif
dan memenuhi kehendak semasa serta tuntutan

global.

Oleh itu, usaha membudayakan kecemerlangan
pendidikan, pemikiran inovatif dan pembelajaran
berimpak tinggi dalam kalangan pelajar perlu terus

diperkasakan secara berterusan oleh semua pihak.

Sesungguhnya, majlis seperti ini bukan sekadar
platform meraikan kejayaan pelajar, malah menjadi
simbol penghargaan terhadap pengorbanan para
guru, ibu bapa dan seluruh warga pendidik yang
sentiasa komited dalam membentuk generasi masa

hadapan negara.

22. Sebelum mengakhiri ucapan, saya sekali lagi ingin



23.

merakamkan setinggi-tinggi penghargaan kepada
barisan pengurusan, guru-guru dan staf MRSM
Ranau yang telah menunjukkan dedikasi luar biasa
dalam membimbing dan mendidik anak-anak Batch
Highlanders sehingga berjaya mencipta

kecemerlangan yang amat membanggakan ini.

Ucapan penghargaan turut saya tujukan kepada
para ibu bapa yang sentiasa memberikan sokongan
moral, spiritual dan material demi memastikan
kejayaan anak-anak dapat direalisasikan.
Sesungguhnya, kejayaan yang diraikan pada hari ini

merupakan milik kita bersama.

24. Akhir bicara, saya berharap agar MRSM Ranau akan

25.

terus melakar kecemerlangan sebagai sebuah pusat
pendidikan unggul yang menjadi kebanggaan

masyarakat dan negara.

Sebagai penutup bicara, saya ingin merakamkan

ucapan penghargaan kepada seluruh warga MRSM



Ranau yang telah sama-sama menggembleng
tenaga dalam memberikan warna kejayaan Majlis
Anugerah Kecemerlangan Akademik & Apresiasi
Kecemerlangan SPM 2025.

Sekian, terima kasih.



